
የአከባቢ ፕሮግራም ተጽእኖ መግለጫ ይዘት  

አስፈላጊነት ውሳኔ እና  

የአስተያየቶች ጥያቄ  
 

 

የማስታወቂያው/ የመግለጫው አላማ: የዚህ ማስታወቂያ/ መግለጫ አላማ በግዛቱ የአካባቢ ጥበቃ ፖሊሲ ሕግ 

(SEPA) መሰረት ለኪንግ ካውንቲ በተዘጋጀው የWTD የንጹህ መጠጥ ውሃ እቅድ የአካባቢ ተጽዕኖ መግለጫ 

(EIS) ይዘት ላይ አስተያየቶች እንዲሰጡ መጋበዝ ነው። የንጹህ የመጠጥ ውሃ እቅዱን እና በይዘቱ ላይ የሚቀርቡ 

አስተያየቶች እንዴት መቅረብ እንዳለባቸው የተመለከተ መረጃ ከዚህ በታች ቀርቧል።  

 

መሪ ኤጀንሲ: የኪንግ ካውንቲ የተፈጥሮ ሀብቶችና ፓርኮች መምሪያ፣ የቆሻሻ ውሃ ማከሚያ ክፍል (WTD) 

 

የታተመበት ቀን: ግንቦት 20, 2020 ዓ.ም 

 

የፕሮፖዛሉ ዝርዝሮች:  የኪንግ ካውንቲ የቆሻሻ ውሃ ማከሚያ ክፍል (WTD) እስከ 2060 ዓ.ም ለሚያካሂዳቸው 

የንጹህ የመጠጥ ውሃ ኢንቨስትመንቶች ጥራት በመመሪያነት እንዲያገለግለው የንጹህ መጠጥ ውሃ እቅድ እያዘጋጀ 

ነው። የንጹህ መጠጥ ውሃ እቅዱ በ1999 ዓ.ም ከጸደቀበት ጊዜ አንስቶ የWTD የቆሻሻ ውሃ መሰረተ ልማት እና 

ተያያዥ ስራዎች ሲመሩበት የቆየውን የኪንግ ካውንቲን ክልላዊ የቆሻሻ ውሃ አገልግሎቶች እቅድ (RWSP) 

ያሻሽለዋል።  

 

የንጹህ የመጠጥ ውሃ እቅዱን ለማዘጋጀት ያነሳሱት ክልሉን እያጋጠሙ ያሉ WTD የጥራት ደረጃውን የጠበቀ ውሃ 

ለማቅረብ የሚያስችሉትን፣ እንዲሁም ለክልሉ የተሻሉ ኢኮኖሚያዊ፣ ማህበራዊ እና የጤና ውጤቶች ጥቅሞችን 

ለማቅረብ የሚያስችሉትን የወደፊት የጥራት ደረጃቸውን የጠበቁ የውሃ ኢንቨስትመንቶች ጥቅሞችን እንዴት 

በከፍተኛ ደረጃ ማሳደግ እንደሚችል በተመለከተ አጠቃላይ ግምገማ ማካሄድን የሚጠይቁ የተለያዩ ውስብስብ 

ሁኔታዎች ናቸው። ይህን ለማሳካት ይቻል ዘንድ የንጹህ የመጠጥ ውሃ እቅዱ የክልሉን የውሃ ሀብት ጥራት 

ለመጠበቅና ለማሻሻል የሚያስችሉ ፖሊሲ፣ መርሃ ግብር እና የተግባር ፕሮጀክቶችን የሚይዙ የተለያዩ 

የኢንቨስትመንት ስትራቴጂዎችን ያጠናል።  

 

WTD በአሁኑ ወቅት በEIS የሚጠኑ የተግባር እቅዱን አማራጮች በማዘጋጀት ላይ ነው። EIS በተጨማሪም WTD 

የንጹህ የመጠጥ ውሃ እቅዱን አዘጋጅቶ ተግባራዊ ባያደርግ ምንም ያለማድረግ የተግባር እቅዱን አማራጭ 

ይይዛል። WTD የተለያዩ ተግባራዊ ሊደረጉ የሚችሉ ኢንቨስትመንት ስትራቴጂዎች የሚከተሉትን ጨምሮ በእነዚህ 

ላይ ብቻ ሳይወሰን እንዴት ለተለያዩ ችግሮች መፍትሄ ይሰጣሉ በሚለው ላይ ተመስርቶ የ EIS አማራጮችን 

በማዘጋጀት ላይ ነው:  

ክልላዊ የቆሻሻ ውሃ ማከሚያዎች: WTD አሁን ያሉ የቆሻሻ ውሃ ማከሚያ አገልግሎቶችን ለማሻሻል ወይም አዳዲስ 

የቆሻሻ ውሃ ማከሚያ አገልግሎቶችን ለመገንባት የተለያዩ አማራጮችን እያጠና ነው። በአገልግሎት መስጫዎቹ 

አቅም እና ውሃ የማከም ደረጃ ላይ ጥናት ይደረጋል። የአቅም ጥናቱ በተለያዩ ቦታዎች በሚቋቋሙ ከፍተኛ ቁጥር 



ላለው ህዝብ አገልግሎት የሚሰጡ ትላልቅ የውሃ ማከሚያዎች፣ እንዲሁም ለአንድ ከተማ አገልግሎት የሚሰጡ 

የቆሻሻ ማከሚያዎች እና ለተለያዩ የግለሰብ ህንጻዎች በቦታው ላይ የቆሻሻ ውሃ ማከሚያ ሲስተሞችን ጨምሮ 

የቆሻሻ ውሃ ማከሚያ አገልግሎቶችን ማስፋፋት የሚቻልባቸውን አማራጮች ያጠናል። የቆሻሻ ውሃ ማከም ደረጃ 

ጥናቱ አሁን ያለውን ሁለተኛ የቆሻሻ ውሃ ማከም ደረጃን መቀጠልን፣ ሁለተኛ ደረጃ የቆሻሻ ውሃ ማከምና ተጨማሪ 

ንጥረ ነገሮችን ማስወገድ፣ ተጨማሪ ብክለቶችን ማስወገጃ ዘመናዊ የቆሻሻ ውሃ ማከሚያን እና የጥራት ደረጃውን 

የጠበቀ የመጠጥ ውሃ ለማቅረብ የሚያስችል በካይ ነገሮችን በበቂ ሁኔታ የሚያስወግድ ተጨማሪ ዘመናዊ የቆሻሻ 

ውሃ ማከሚያ ማቋቋም ጥናቶችን ይይዛል።  

ክልላዊ የውሃ ማስተላለፊያ ቱቦዎችና የውሃ መሳቢያዎች አቅም: WTD ከመኖሪያ ቤቶች እና የንግድ ድርጅቶች 

የሚወጡ ፍሳሾችን ተቀብለው ወደ ቆሻሻ ውሃ ማከሚያዎች የሚያስተላልፉት ተሸካሚ ሲስተም ተብለው 

የሚጠሩት ክልላዊ መሬት ተቀባሪ የፍሳሽ ማስተላለፊያ ቱቦዎችና የውሃ መሳቢያዎችን አቅም ማስቀጠል 

የሚቻልባቸውን አማራጮች እያጠና ነው። ይህ የቆሻሻ ውሃ ማስተላለፊያ ሲስተሙን አሁን ባለው የአገልግሎት 

አቅም ደረጃ ማስቀጠልን (በየትኛውም አመት 5% ሞልቶ የማፍሰስ እድል አለው) ፣ የአገልግሎት ደረጃው ላይ 

ማሻሻያ ማድረግን (በየትኛውም አመት 20% ሞልቶ የማፍሰስ እድል አለው)፣ የተቀናጀ ማጠንፈፍና መቀበልን (I/I) 

መቀነስን እና በራስ የሚመራ I/I ቅነሳን ማበረታታትን፣ እና የማስተላለፊያ ሲስተሙን ቁጥጥርን ማሳደግን 

የመሳሰሉ አማራጮች ጥናትን ያጠቃልላል።  

ያረጁ የፍሳሽ ማስተላለፊያ ሲስተሞች፣ የተፈጥሮ አደጋዎችና የአየር ንብረት ለውጥ: የክልሉን የቆሻሻ ውሃ ማከሚያ 

ሲስተም ማሰራቱ ከመሠረተ-ልማት ስራዎች፣ ጥገና፣ እድሳትና ቅድመ ጥንቃቄ ስራዎች ጋር በተያያዘ በመረጃ ላይ 

የተመሰረቱ ውሳኔዎች ማሳለፍን ይጠይቃል። WTD በአገልግሎቱ መቋረጥ ወይም መበላሸት ምክንያት የሚከተሉ 

የስጋት ደረጃዎችን ለመገንዘብ የተለያዩ የንብረት አስተዳደር ደረጃዎችን እያጠና ነው። WTD በተጨማሪም የቆሻሻ 

ውሃ መሰረተ ልማቶቹን ሊያጋጥሟቸው ከሚችሉ እንደ የተፈጥሮ አደጋና የአየር ንብረት ለውጥ ያሉ ስጋቶች 

የመከላከል አቅሙን ያጠናል። 

ከቆሻሻ ውሃ የተገኙ ሀብቶችን በድጋሚ ጥቅም ላይ ማዋል: WTD በቆሻሻ ውሃ የማከም ሂደቱ በድጋሚ ጥቅም ላይ 

የሚውል ነዳጅ፣ የሙቀት ሃይል፣ ውሃ፣ የአፈር ማሻሻያዎችና ንጥረ ነገሮችን ለማምረት ከቆሻሻ ውሃ የሚገኙ 

ማቴሪያሎች እና ሀይልን መልሶ ያስቀራል። እነዚህን ሀብቶች የቆሻሻ ውሃ ማከሚያዎች ላይ ማሻሻያ ማድረግን 

ጨምሮ ሌሎች የሲስተም ማሻሻያዎችን ለማድረግ እንደ ግብአት ለመጠቀም፣ መልሶ ለማስቀረት፣ እና በድጋሚ 

ጥቅም ላይ ለማዋል የሚያስችሉ አማራጮች ይጠናሉ። የሚጠኑት አማራጮች የተፈጥሮ ማዳበሪያና ኮምፖስት 

ማምረትን፣ እና ውሃን በድጋሚ ጥቅመ ላይ ማዋልን ያጠቃልላሉ።  

የዝናብ ውሃና የተቀላቀሉ የፍሳሽ ማስተላለፊያ ከልክ በላይ መሙላቶች (CSO): የሚከተሉትን ጨምሮ የተለያዩ 

የዝናብ ውሃና የተቀላቀሉ የፍሳሽ ማስተላለፊያ ከልክ በላይ መሙላቶችን ለመቆጣጠር የሚያስችሉ አማራጮች 

ይጠናሉ፡ አሁን ያሉትን የታቀደ የCSO ቁጥጥር ፕሮጀክቶች ማስቀጠል እንዲሁም እኩል ወይም የተሻሉ የውሃ 

ጥራት ጥቅሞች የሚያስገኙ ሌሎች አማራጮች እንደ ገበያን መሰረት ያደረጉ ማበረታቻዎች እና የድጋፍ ገንዘብ 

መስጠት ያሉ የውሃ ጥራት ንግድ ንድፈ ሀሳቦችን ጨምሮ የሚታከመውን የዝናብ ውሃ መጠን ወይም ከዝናብ 

ውሃው የሚወገዱ የተበከሉ ነገሮች መጠንን ለማሳደግ የሚያስችሉ የተለያዩ ፕሮጀክቶች ይጠናሉ። 

ብክለትን ከምንጩ የሚከላከሉ ብክለትን ከምንጩ የመቀነስ ጉዳዮች: WTD በካይ ነገሮችን ወደ ቆሻሻ ውሃ 

ማከሚያ ሲስተሙ ከመድረሳቸው በፊት ለማስወገድ በክልሉ ውስጥ ከሚገኙ ኢንዱስትሪዎች ጋር ለመስራት አሁን 

በስራ ላይ ያሉትን ፕሮግራሞች ማስቀጠልን፤ የብክለት ቅነሳ ማበረታቻ ወይም ብክለትን ማስወገድን መጠየቅን፣ 



እና ሊመሰረት የሚችል የኢንዱስትሪና መንግስት የትብብር ሽርክናን የመሳሰሉ የተለያዩ ብክለትን ከምንጩ 

መቆጣጠሪያ አማራጮችን ያጠናል።     

በነባር የስራ እንቅስቃሴዎች የሚፈጠሩ ብክለቶች: WTD በነባር የስራ እንቅስቃሴዎች ምክንያት በደለል ውስጥ 

የተከማቹ በካይ ነገሮችን ለማጽዳት አሁን በስራ ላይ ያሉ ፕሮግራሞችን ማስቀጠልን ጨምሮ የተለያዩ አማራጮችን 

ያጠናል። የውሃ አካላት የውስጥና ትይዩ በካይ ነገሮችን የሚያስወግዱ ፕሮጀክቶችን እና ወሳኝ የመኖሪያ አካባቢን 

ወደ ቀድሞ ሁኔታው መመለስን ጨምሮ እጅግ መጠነ-ሰፊ ፕሮግራሞቸም ይጠናሉ። 

 

የፕሮፖዛሉ ቦታ: እቅዱ የWTD የኪንግ ካውንቲ በማደግ ላይ የሚገኙ አካባቢዎችን እና የሳውዝ ስኖሆሚሽ 

ካውንቲ አጎራባች አካባቢዎችን እንዲሁም አነስተኛ የፒርስ ካውንቲ አካባቢዎችን ይሸፍናል።  

 

በአካባቢ ተጽዕኖ መግለጫ (EIS) የሚፈለግ: WTD ይህ ፕሮፖዛል በአካባቢ ላይ ጉልህ አሉታዊ ተጽዕኖ 

ሊፈጥር እንደሚችል በመድረሱ በRCW 43.21C.030 (2)(c) ስር የሚጠየቀው EISን ያዘጋጃል።  EIS የእያንዳንዱን 

አማራጭ የግንባታና የተፈጥሮ አካባቢ ጉዳዮች ይዳስሳል። WTD በ EIS ውስጥ ለይቶ ያስቀመጣቸው ቦታዎች 

የሚከተሉትን ጨምሮ በእነዚህ ላይ ብቻ ሳይወሰን ያጠቃልላሉ፡  

• ምድር (ስነ ምድር፣ አፈር፣ የአፈር መሸርሸርና የመሬት መንሸራተት አደጋዎች)  

• አየር (የአየር ጥራት፣ ጠረኖች፣ የአየር ንብረት ለውጥ) 

• ውሃ (የገጸ-ምድርና የከርሰ-ምድር ውሃ፣ ጥራት፣ ብዛት እና የዝናብ ውሃ) 

• እጽዋትና እንስሳት (የመኖሪያ ቦታና የተለያዩ ዝርያዎች፣ በ ESA የተዘረዘሩ ዝርያዎች) 

• ሀይል እና የተፈጥሮ ሀብቶች (አጠቃቀም፣ ውጤታማነት፡ ታዳሽ ሀብቶች፣ ጥበቃ/ እንክብካቤ)  

• የአካባቢ ጤና (የድምጽ ብክለት፣ አደገኛ ነገሮች) 

• የመሬትና የውሃ ዳርቻ አጠቃቀም (አሁን ካሉት እቅዶችና ፖሊሲዎች፣ የህዝብ ብዛት እድገት ጋር 

ያላቸው ግንኙነቶች) 

• ትራንስፖርት (የትራንስፖርት ስርአቶች፣ እንቅስቃሴ) 

• የህዝብ አገልግሎቶችና አገልግሎት መስጫዎች (የአስቸኳይ ጊዜ አገልግሎቶች፣ ውሃ/የዝናብ ውሃ፣ 

የውሃ ማስተላለፊያ፣ ደረቅ ቆሻሻ) 

• የማህበራዊ ኢኮኖሚያዊ እና የአካባቢ ፍትህ (የህንድ ስምምነት መብቶችን ጨምሮ)  
 

የይዘት አድማስ:  ድርጅቶች፣ ከተሞች፣ ተጽእኖ የደረሰባቸው ጎሳዎች እና የማህበረሰብ አባላት በEIS ይዘት ላይ 

አስተያየት እንዲሰጡ ተጋብዘዋል።  ተግባራዊ ሊሆኑ በሚችሉ አማራጮች፣ የመፍትሄ እርምጃዎች፣ ሊያጋጥሙ 

በሚችሉ ጉልህ አሉታዊ ተጽዕኖዎች፣ እና ፍቃዶች ወይም ሌሎች ሊጠየቁ የሚችሉ ፍቃዶች ላይ አስተያየት ሊሰጡ 

ይችላሉ።   

የአስተያየት መስጫ ማብቂያ ጊዜ: አስተያየቶች እስከ ሰኔ 19፣ 2020 ዓ.ም 5:00PM ሰዐት ድረስ መቅረብ 

አለባቸው። 

የኦንላይን አስተያየት: አስተያየቶች በኢሜይል ለ ሊቀርቡ ይችላሉ CleanWaterPlanSEPA@kingcounty.gov 

ፖስታ:  የጽሁፍ አስተያየቶች በሚከተለው የፖስታ አድራሻ ሊቀርቡ ይችላሉ: 

ATTN: Katherine Fischer, Environmental Programs Managing Supervisor 

King County Wastewater Treatment Division  

201 South Jackson Street, MS KSC-NR-0505 

Seattle, WA 98104-3855 



ተጨማሪ መረጃ: ተጨማሪ መረጃ ለማግኘት እባክዎ የንጹህ የመጠጥ ውሃ እቅድ SEPA ይዘት የኦንላይን ኦፕን 

ሀውስን ከ https://publicinput.com/CleanWaterPlan ላይ ይመልከቱ።  

 

SEPA የሚመለከተው ኃላፊ: Mark Isaacson 

 

ኃላፊነት: የኪንግ ካውንቲ የቆሻሻ ውሃ ማከሚያ ክፍል ዳይሬክተር 

 

አድራሻ: 201 South Jackson Street, MS KSC-NR-0501 

Seattle, WA 98104-3855 

 

 

ቀን:    ፊርማ:   

 

የሀሳብ አመንጪና መሪ ድርጅት: የኪንግ ካውንቲ የተፈጥሮ ሀብቶችና ፓርኮች መምሪያ 

የቆሻሻ ውሃ ማከሚያ ክፍል 

 

የግንኙነት ሰራተኛ: Jim Sussex, Environmental Planner 

King County Wastewater Treatment Division 

201 South Jackson Street, MS KSC-NR-0505 

Seattle, WA 98104-3855 

ስልክ ቁጥር: 206-477-3556; ኢሜይል: jim.sussex@kingcounty.gov 

  

  

 

Amharic 

